
				এই পাতাটির মুদ্রণ সংশোধন করা প্রয়োজন। 
HIV মোহন অমনিবাস
মুছে যাবে, নচেৎ চাকরি ছাড়লেও গ্লানি আপনার ছাড়বে না। আর মিঃ বেকারের দিকে সস্মিত মুখে চাহিয়া পুনশ্চ কহিলেন, “মিঃ বেকার, আমি আপনার অবস্থা এইবার পরিষ্কারভাবে বুঝতে পেরেছি। সত্য বলছি, আপনার বিনিময়ে যদি আমি সে সময়ে সেখানে উপস্থিত থাকতাম, তাহলে আপনার পথ অনুসরণ করা ভিন্ন দ্বিতীয় পথ দেখতে পেতাম না। যাই হোক আপনি যা করেছেন, যেভাবে আমন একটা পরিস্থিতির সঙ্গে পাল্লা দিয়েছেন, সেজন্য আপনি আমাদের ধন্যবাদ গ্রহণ করুন।”
মিঃ বেকারের মুখ আনন্দে উজ্জ্বল হইয়া উঠিল। তিনি কিছু বলিতে যাইতেছিলেন, বাধা দিয়া কমিশনার কহিলেন, “একটু অপেক্ষা করুন। একটা কথা আমি বিশেষভাবে বলতে চাই, দসু্য মোহনের কার্য-কলাপে আমাদের সম্মানহানি ঘটাবার আশঙ্কা দেখা দিয়েছে। আজ ভারতের অধিকাংশ নরনারী এই দস্যুটার ক্রিয়া-কলাপে মুগ্ধ। তাদের মনে আমাদের অক্ষমতা দিন দিন গভীরভাবে দাগ কাট্রবে। এ অসহনীয় পরিস্থিতির পরিবর্তন চাই। আর চাই তা’ অবিলম্বে। দসু মোহন যতদিন জেলের বাইরে থাকতে সক্ষম হবে, ততদিন আমাদের নষ্ট-মর্যাদা বৃদ্ধির পথে এগিয়ে চলবে। তবেই এ ক্ষেত্রে কি করা আশু


	প্রয়োজন, মিঃ বেকার?”

মিঃ বেকার চিন্তিত স্বরে কহিলেন, “দসু্যকে অবিলম্বে গ্রেপ্তার করা স্যার।” “ঠিক তাই। কিন্তু দসু মোহনকে অবিলম্বে গ্রেফতার করা যাবে, তেমন চিন্তা করবার দুঃসাহস আমার নেই। তবে আমরা আশুফলপ্রদ উপায় নির্ধারণ করতে পারি।” এই বলিয়া মিঃ স্যানিয়েলের দিকে চাহিয়া পুনশ্চ কহিলেন, “আপনি কিছু চিন্তা করেছেন, মিঃ স্যানিয়েল ?” -
মিঃ স্যানিয়েলের মুখে স্নান হাসি ফুটিয়া উঠিল। তিনি লজ্জিত স্বরে কহিলেন, “আশুফলপ্রদ কোন উপায়ের সঙ্গে আমার পরিচয় নেই স্যার।”
মিঃ বেকার কহিলেন, “আপনি সত্য কথাই বলেছেন, মিঃ স্যানিয়েল। দসু মোহনের মত অসীম ধূর্ত ক্রিমিন্যাল আমার জীবনে আর দ্বিতীয় একটি দেখিনি। তা’ হ’লেও দসু্যু মোহন যে একেবারে অপরাজেয় তেমন নিবোধ চিস্তাও আমি করি না;
কমিশনার সোৎসাহে কহিলেন, “চমৎকার। এখন একটা কিছু উপায়ের কথা স্থির করুন, যার বলে এই জঘন্যতম দস্যকে শীঘ্ৰ গ্রেফতার করা যায়"
একজন অফিসার কহিলেন, “মিঃ বেকার, আপনার গুলিতে কি রমা দেবীর মৃত্যু
মিঃ বেকার চিন্তিত মুখে কহিলেন, “আমি স্থির নিশ্চয় নই, স্যার। তবে আঘাত যেরকম গুরুতর হয়েছিল, তাতে মৃত্যু হওয়া খুবই স্বাভাবিক।”
“এখন দস্য মোহন কোথায় আছে জানেন?” দ্বিতীয় অফিসার প্রশ্ন করিলেন। মিঃ বেকার মাথা নাড়িয়া কহিলেন, “না তাও জানিনে, স্যার।” কমিশনার কহিলেন, “আমি মন স্থির করেছি, মিঃ বেকার। সর্বশেষে দসু্য মোহন আপনার হাত থেকেই যখন পালিয়েছে, তখন আপনারই তাকে গ্রেফতার করা উচিত। আর তা’ করতেই হবে। আমি আপনাকে আজ হতে তিন মাসের সময় দিচ্ছি, এই সময়ের মধ্যে আমি আশা করি, আপনি এই দস্যকে গ্রেফতার করতে সক্ষম হবেন।” ।

